
* V.  ПАРТИЯ ОРГАНДАРЫНЫҢ СЫБАЙЛАС

 ЖЕМҚОРЛЫҚҚА ҚАРСЫ ІС-ҚИМЫЛ 

ЖӨНІНДЕГІ АТҚАРАТЫН МІНДЕТТЕРІ



*Көптеген қазақстандықтардың зор сеніміне ие 
болған «Нұр Отан» партиясы қоғам мен 
мемлекеттің күш-жігерін сыбайлас 
жемқорлыққа қарсы ымырасыз күреске 
жұмылдыруға міндетті. 

*Бағдарламаны тиімді жүзеге асыру үшін «Нұр 
Отан», бастауыш партия ұйымдарының, 
өңірлік филиалдардың, қоғамдық қабылдау 
бөлмелерінің, медиа-ресурстардың, талдау 
орталықтарының, Партиялық бақылау 
комитетінің, қоғамдық кеңестердің, партия 
тəлімгерлерінің, мəслихат депутаттарының, 
Парламент Мəжілісіндегі Фракцияның 
жұмысын қоса алғанда, барлық ресурстарын 
іске қосады. 



*Сыбайлас жемқорлыққа қарсы тұрарлық мəдениет пен мінез-құлық 
қалыптастыруға барлық бастауыш партия ұйымдары тартылады. 
Бастауыш ұйымдар жергілікті жерлерде сыбайлас жемқорлық 
қатерін, оған қарсы іс-қимыл тəсілдерін түсіндіру бойынша тікелей 
іс-шаралар өткізіп, білім беру мекемелерімен белсенді жұмыс 
жүргізетін болады. Партия жанынан құрылған мəдениетті дамыту 
мəселелері жөніндегі «Мирас» Қоғамдық кеңесіне сыбайлас 
жемқорлыққа қарсы тұрарлық мəдениетті қалыптастыруда, 
тəрбиелеуде жəне білім беруде маңызды орын тиеді. Партиялық 
менеджмент мектебінің негізінде білім беру мекемелерінің 
дəріскерлері үшін тренингтер ұйымдастырылады. 



* Ғылыми-сараптамалық жұмысты 
ұйымдастыру, əлеуметтік өлшеулерді жүргізу 
партияның Қоғамдық саясат институтына 
жүктелген. 
Партияның қоғамдық қабылдау бөлмелері 
тұрғындардың сыбайлас жемқорлықты 
түйсінуі мен билікке деген сенімі 
мониторингінің маңызды партиялық құралы 
болып табылады. 2013 жыл мен 2014 жылдың 
алты айының ішінде оларға миллионнан аса 
азамат хабарласты. Өтініштерге жүргізілген 
талдау сыбайлас жемқорлық пен 
азаматтардың құқықтарын бұзудың 
алғышарттарын анықтауға мүмкіндік береді.

* Қоғамдық қабылдау бөлмелерінің жұмыс сапасын 
арттырудың тиімді құралы «Электронды партия» 
болып табылады. Ол халықпен кері байланысты 
нығайтады, азаматтардың, оның ішінде сыбайлас 
жемқорлықпен байланысты арыздары мен 
шағымдарын жедел, электронды пішімде 
қарастыруға мүмкіндік береді.  



*Парламент Мəжілісіндегі «Нұр Отан» Фракциясы мен мəслихат 
депутаттары – партия мүшелері бюджет қаржысын жұмсау мен атқарушы 
органдардың мемлекеттік бағдарламаны іске асыруына қоғамдық жəне 
партиялық бақылауды ұйымдастырады.

*  

*Партиялық бақылау комитетінің Жарғы мен партия тəртібін бұзғандардан 
партия қатарын тазарту жұмысы белсенді жүргізілуде. 2014 жылғы бірінші 
жартыжылдық ішінде ғана партиядан шамамен 25 мың мүше, оның ішінен 
200 адам сыбайлас жемқорлық белгілері бойынша шығарылды. Партия 
тексерулері тəуекелдер жүйесі негізінде жүргізіледі.



*Тəуелсіз журналистік тексерулер жүргізу арқылы партиялық 

*жəне қоғамдық бақылауды күшейту Нұр-Медиа холдингінің 

* басты міндеттерінің біріне айналады.

 
Сыбайлас жемқорлыққа қарсы заңнаманы жетілдіру партия жанындағы 
Құқықтық кеңес арқылы ұсыныстарды дайындау жолымен жүргізілетін 
болады.

*Мəжілістегі Фракция қажетті заңдарды қабылдау арқылы заң шығару 
үдерісіндегі партияның идеологиясын ілгерілетеді. 



*VI. БАҒДАРЛАМАНЫ ІСКЕ АСЫРУ 
ТЕТІКТЕРІ МЕН МОНИТОРИНГІ 

*Бағдарлама екі кезең бойынша жүзеге 
асырылатын болады:

*1.    Бірінші кезең: 2015 – 2020 жылдар;

*2.    Екінші кезең: 2021 – 2025 жылдар.



*Əр кезеңді іске асыру тиімділігі үшін бағдарламаның 
мақсаттары мен міндеттеріне қол жеткізуге 
бағытталған, шаралар кешені мен нақты индикаторлары 
бар Жол картасы əзірленеді. Жол картасын партияның 
Саяси кеңесінің Бюросы бекітеді.

*Жол картасының əр кезеңі үшін жыл сайынғы қадамдық іс-
шаралар жоспары жасалады.

*Партия азаматтық қоғам институттарымен жəне 
сарапшылармен бірге жыл сайын бағдарламаны іске асыру 
мониторингін, сондай-ақ қоғамның сыбайлас жемқорлық 
деңгейін түйсінуін жəне онымен күрестегі қабылданған 
шаралардың тиімділігін көрсететін əлеуметтік 
сауалнамалар мен зерттеулер жүргізетін болады.



*Бағдарлама мониторингінің нəтижесі бойынша партия Сыбайлас 
жемқорлыққа қарсы іс-қимыл бағдарламасының орындалу барысы 
жайында партия Төрағасына жыл сайынғы баяндаманы дайындайды. 

Баяндамада елімізде сыбайлас жемқорлық деңгейін түйсіну қарқыны туралы 
ақпарат болады, бағдарламада жоспарланған іс-шаралардың іске асуы мен 
ұсынылған индикаторларға қол жеткізуге объективті баға беріледі. 

Баяндаманы дайындау аясында партия қоғамның сыбайлас жемқорлықты 
түйсінудің жыл сайынғы Ұлттық индексін қалыптастыру үшін қажетті 
əдістемелік арқауды əзірлейді. 
Баяндаманың мазмұны мен сыбайлас жемқорлықты түйсінудің Ұлттық 
индексі жыл сайын БАҚ-тарда жарияланатын болады.


